
IL-ĠIFEN 

Beraq, 
ragħad 

u sajjetti ••• 
Tempesta kullimkien 
f dan il- ħol qi en! 
'Il barra, 'l barra sewwa 
mill-portijiet kennijd 
ġifen għaddej 

f baħar igħaqqad is-smewwiet u l-art, 
jiġġerra waħdu, 

mitluq g ħal kollox 
minn min -imissu 
qed imexxih. 

Hemm hu! 
7ield fuq għolja. 
daqt jasal fil-quċċata • •• 
, Ma f daqqa waħda jmil 
u jinżel f qiegħ il-wied u jara l-mewt! 
Iżda mill-ġdid 

l-għoljiet ta' l-ilmijiet irossu fuqu 
u bħal tarbija fuq dirgħajhom twal 
ħaZlihom 'l hawn u 'l hinn 
ibandlu fih. 

U jien, 
waħdi, 

waħdi fis-Saltna tiegħi 
- is-Saltna td l-Imħabba
qed inħarislu 
daqqa minn lamberżun w oħra minn ieħor 
biex nara sseħħ bla ħsieb il-ġrajja tiegħu 
qisha xi ktieb qadim 
mitluq fil-beraħ 
bil-folji jduru waħda wara l-oħra 
maż-żiffa 

li tkun għaddejja 
u ħadd, 
ħlief xi fatat, 
ma jkun qed jaqra 
x'inkiteb fih! 

U l-ġifen għadu hemm 
fil-baħar kbir, 
jilgħab mal-mewt: 
donnu kultant jaħrabha 
w oħra jrid jidħak biha. 

U jiena hawn, 
ħieles g ħal kollox mit-tempesta t' issa 
għaliex qabel ma faqqgħet imexxieli 
nibni mit-tafal moħmi b'nar l-Imħabba 
Saltna qawwija 
li liha ħadd ma jgħix 
għajri 

u għajr Imħabbti. 
U hekk bil-ħeġġa 
ta' qalb żagħżugħa nista' 
nixħe1 fl-inkaljatur il-laħam iswed, 
inkebbes taħt n-nar u nibqa' ndawwar 
sa ma jsir porvli, 
u jien nimlieh fi skrataċ, 
u b' qalb qawwija 
nispara ' l hawn u' l hinn fid-dinja kbira, 
biex nimla kullimkien bi xrar l-Imħabba. 

Hemm huwa l-ġifen! 
Għoddu tgħatta għal kollox 
mill-ħalel qZiel. 
U ġismi jqum xewk xewk, 
u jtini l-bard. 
Id-dmir dlonk isejjaħli 
biex indawwar 
fomm il-kanuni kbar tas-Saltna tiegħi 
kontra l-qawwiet qerrieda tal-ħolqien 
u hekk, 
fil-għoli sewwa, 

nifrex lil hawn u ' l hinn xrariet l-imħabba, 
biex jinżlu mis-smewwiet bħal trab imdieheb, 
u jġibu s-sliem 
ma' kullimkien. 

Imma 
dix-xewqa tiegħi 
ma tintemmlix. 
Għax hekk kif johorġu 
il-balal ta' l-Imħabba 
minn fomm il-kanuni 
tas-Saltna tieg ħi 
tixxarrab il-miċċa w tintefa 
u kollox jisfa xejn! 

Hekk hija l-hajja! 
Fi żmien il-qtigħ ta' qalb 
taħbat tittama li se tohroġ tiġri 
mill-holma tiegħek kerha. 
, Ma fl-aħħar issib 
li bhal farfett li jkun il-falza ħalla 
mas-swaba żgħar 
td tfajjal bla ħsieb, 
inti tkun tista' biss timxi tqil tqil, 
iżda ma ttirx! 

Nixtieq nagħti l-għajnuna ••• 
Kollu ta' xejn! 
Nixtieq inrażżan 
il-qilla tan-natura .•• 
nifga qabel ma jfaqqsu 
is-sriep waħxin td ġos-smewwiet imgħaddba, 
inraqqad ħelu ħelu 
l-irjieħ horox u qZiel, 
insikket 
il-mewġ qerriedi, 
u nġib is-sliema 
fejn hemm il-ghawġ. 

Imma x' se nagħmel? 
Noħroġ mis-Saltna tiegħi u nsir trietaq? 
Id-dinja lesta għalija biex tixlini 

bħala bniedem li taha 
fidejn l-għedewwa! 
Hi tgħaddini b' ħati, 
tagħtini s-swat 
u tonxomi rasi 'l isfel 
fuq l-eqqel salib! 
Għaliex mhux tagħha, 
w anqas hu magħha 
min iħabbar 
u jxandar 
ma' kullimkien 
l-Aħbar it-Tajba lill-bnedmin uliedha. 
U agħar minn Ġuda l-Iskarjot għaliha 
hu dak li jċarrat il-faldrappa sewda 
li xeħtet hija fwiċċ l-Imħabba'safja 
biex taħbilha ġmielha! 

It-tama tiegħi 
qiegħda biss fik, 0 Alla, 
għax Int ħabbejt I~Imħabba sa minn dejjem, 
qabel ma beda ż-żmien, 
u fraħt 
meta l-bnedmin qalulek: 
"Missiema, 
li inti fis-smewwiet! 
J itqaddes ismek, 
tiġi Saltnatek ••• " 

Jalla, 
Missier! 
J alla tiġi tassew fid-dinja bierda 
Saltnatek u ma ddumx! 
U b' din ix-xewqa f qalbi 
ħaZlini nixħet 

il-bewsa tiegħi sħuna 
fuq il-ħaddejn 
td kull maħluq li fuq il-ġifen qiegħed 
rieqed fil-fond, 
mirkub mill-għeja ta' dil-ħajja iebsa, 
biex hekk hu u jistenbaħ 

iħoss għemil l-Imħabba u jerġa' jixgħel 
bil-ħeġġa 

għax-xogħol tiegħu qaddis. 
Hekk fuq il-ġifen 
bħal friefet hfief kulhadd jibda jiġġerra 
f ħidma ta' fejda 
u jsibu s-Sliema! 

Imma l-ħin diehel. 
U ż-żmien qed jaghfas sewwa. 
U kulma xtaq t, 
kulma thabatt ghalih 
aktarx 
sfali fix-xejn! 
IZ-ġifen ghadu hemm 
f nofs :it-tempesta. 
U hadd ma jidher fuqu, 
hadd ••• 
ebda ruh! 
Fejnu l-Kaptan? 
U l-baħrin fejn huma? 
U kif qed nahseb dan 
ridt nghajjat ghaZZ-għajnuna. 

Iżda bhal min fil-ħolm iħossu fgat 
waqt li jinħakem sew minn xi ħaddiela 
il-g ħajta mietet 
ħesrem fuq ommha 
u bqajt mingħajr tweġiba. 
X'nagħmel? 

Qabadni ferħ ta' ġenn! 
Naqbeż il-baħar? 

Noħroġ mis-Saltna tiegħi? 
Immut minn issa? 

Le! 
Nibqd fejn jien, 
imdawwar mill-iswar tas-Saltna tiegħi! 
Ġenn 
tħalli l-bews jaħraq ta' l-Imħabba jiksaħ 
biex toħroġ tiġri fuq muntanji jbajdu 

bis-silġ li qed jiksihom 
u l-ebda ruħ ma ssib 
titlob l-għajnuna! 
Ġenn 
tħalli ġo fik ix-xrara ta' l-Imħabba 
tħeġġeġ bla lġiem u ttelfek ir-raġuni 
u tixħtek taqbad ġo nirien qawwija 
fejn eba ruħ mhi qiegħda! 
Ġenn 
tinżel ħaj taħt l-ilma 
biex tfittex il-mejtin 
u tmut img ħarraq! 
Le! 
Mhix ħaġa sewwa 
tagħmel xogħol ix-Xitan 
biex tgħid li m' intix rieqed! 
Aħjar tistabar milli titlef għaqlek 
waqt qtigħ il-qalb. 
Aħjar tagħtiha għat-talb 

milli tagħlaq għajnejk mill-hniena t' Alla 
u tfur bil-qilla 
kontra min qiegħed 
rieqed fil-fond ġo soddtu 
u jħalli l-ġifen tiegħu 
sejjer ghal riħu. 

lż-żmien ifejjaq! 
U t-tajjeb fl-aħħar jagħleb lill- ħażin! 
U jtir in-nghas minn wiċt id-dinja bierda. 
U jxikkel il- ħolqien il-qilla tiegħu, 
u l-ħajja tqum mill-ġdid. 

U jidhru n-nies beżlin li jmexxu l-ġifen 
bil-ghaqal kollu kif tassew irid 
Missiema 
li qieghed fis-Smewwiet. 
U tkun ir-rebħa kbira! 
Jidħol żl-ġifen b'għajat kbir ta' ferħ, 
mixgħul kollu kemm hu bż dwalimlewna 
u l-ankra jniżżel ġewwa Port is-Sliema 

12.xii.68 

tas-Saltna tiegħi 
- is-Saltna ta' l-Imħabba -
u ni ftaħ il-bieb beraħ g ħali- baħħara 
u nagħmlu festa kbira. 
Għax dak ikun jum ġdid ta' fidwa għalina, 
u nagħ'rfu li tassew aħna lkoll aħwa, 
ulied l-istess Missier li qiegħed magħna. 
U dak ikun jum kbir, 
jum kollu dija, 
għax tixgħel f qalb kulħadd il-ħbiberija! 

FR. EDWARD FENECH O.S.A. 

NEOKOLONJ ALIŻMU 

Bħal faxx duħħan abjad 
imħolli wara ġett fis-seba' sema 
jitwessa', jiċċara u ftit ftit jintilef fix-xejn 
l-iżjed qarib lejn l-art, 
flok bil-maqlub. 
Hekk 
il-bejgħ ta' Malta 
lill-barrani -
sid minn dejjem 
u llum iżjed minn qabel; 
bejgħ 

l-ulied qarrieqa ta' din l-art 
li jgħarwnu l-potenzjal tal-lira tagħna: 
ħlas għaraq xbin massa ħaddiema. 
I s-sistema ultra-kapitalista ġdida 
tħabbar invażjoni egoista 
tassedjana 
bla sabar u bla serħan 
kif lill-flus jixraq 
u jedd is-sid ipaxxi għalih biss, 
ego privileġġjat iiber Alles 
għax fqir kulħadd ħlief is-sinjur. 

